
Teḛ-Raga 15:9 Njébaa je lé pana: N’a tubaje goo dee, n’a kwa deeje garəm, N’a
kunda deeje banrɔ tɔ, Dal baa  lə neḛje kara n’a raje karee as lée’g ya, N’a kɔrje
kiambas haar ndá Ji neḛje ɓa n’a tuji deeje ne.

Teḛ-Raga 18:21 Nɛ mbuna dəwje’g lai lé maji kari mbər diŋgamje gəə  siŋga dee to
kɔgərɔ-kɔgərɔ ləm, deḛ gəə  ɓəl Jehova ləm, diŋgamje gəə  gel dee godo ləma, deḛ
gəə  to mwəiyoolarje el ləm tɔ, maji kari unda dee gəə  njékaa dɔ mar deeje: njékaa
dɔ  dəwje  gəə  tɔl-dɔg-dɔg  (1.000)  ləm,  njékaa  dɔ  dəwje  gəə  tɔl-tɔl  (100)  ləm,
njékaa dɔ dəwje gəə  rɔ-mi rɔ-mi (50) ləma, gə njékaa dɔ dəwje gəə  dɔg-dɔg (10)
ləm tɔ.

Teḛ-Raga 20:14  I a ndal mɔdkaiya el.
Teḛ-Raga 20:17  I a ra kəmkəi dɔ kəi’g lə mari el, i a ra kəmkəi dɔ dené’g lə mari el

ləm, a ra kəmkəi dɔ kura’g ləa gəə  diŋgam əsé yeḛ gəə  dené’g, əsé dɔ maŋg’g ləa
əsé dɔ mulayèa je’g ləa əsé dɔ né gəə  rara gəə  to kaa  mari nja doŋgɔ lé i a ra kəmkəi
dɔ’g kára bèe el ləm tɔ.

Bula lə Israɛlje 11:4 Koso-dəwje gəə  gel dee ɓəd-ɓəd gəə  d’isi mbuna Israɛlje’g lé
mal nésɔje ula pər meḛ dee’g, Israɛlje kara tel d’un kudu noa  pana: See naa  ɓa a
kar sí da j’usɔ wa.

Tel Tura Godndu 5:21 I a ra kəmkəi dɔ dené’g lə mari el, i a ra kəmkəi dɔ kəi’g lə
mari el ləm, əsé dɔ ndɔ’g ləa əsé dɔ kura’g ləa gəə  diŋgam əsé yeḛ gəə  dené’g,
əsé dɔ maŋg’d ləa əsé dɔ mulayèa je’g ləa əsé né gəə  rara gəə  to gəə  kaa  mari nja
doŋgɔ lé i a ra kəmkəi dɔ’g kára bèe el ləm tɔ.

Tel Tura Godndu 12:20 Loo gəə  Jehova lə sí gəə  Njesigəneaa  a kila tad rəw-nim lə sí
maree’g to gəə  yeḛ un ne ndia ar sí ne pana: ɓó lé mal sɔ da ra sí ɓa sei paje
pana: Jeḛ ndiŋga rɔ sí gə mba sɔ da ndá sei a sɔje kaareeje as sí nag ya tɔ.

Tel Tura Godndu 22:22 Ɓó lé diŋgam to gə dené gəə  taa ŋgaw ndá d’a tɔl dee joo
bɔr ya, diŋgam lé ləm gə dené lé ləm tɔ. Togəə bè ɓa sei a kɔrje ne néje gəə  majel
mbuna Israɛlje’g ya.

Jujé 7:21 Mee nébanrɔje’g lé ma m’oo kubu gəə  boi yul gəə  bi maji gəə  d’i ne ɓee gəə
Sineyar  ləm,  gə larnda tɔl-joo (200)  ləma,  gə rɔm-larlɔr  gəə  kwɔi  ləa as ges
nékwɔji kwɔi-lə-né ləm tɔ, m’ar kəm əi dɔ dee’g ndá m’odo dee, ma m’dubu dee
naŋg dan mee kəi-kubu’g ləm tɔɓəi m’ar larnda to gel dee’g bər tɔ.

Pakɔsje  10:3  Njemeeyèr  lé  ti  rəa  dɔ  mal  né  gəə  rəa’g,  Njekəmkəi  ila  ndɔl  dɔ
Njesigəneaa ’g ləm, Ǝa jee bəi-bəi ləm tɔ.

Pakɔsje 78:18 Deḛ d’ai mee Jehova Dejee ne nésɔ gəə  deḛ ndiŋga lé.
Pakɔsje 78:30 Mal né gəə  meḛ dee’g wəi el ɓəi ləm, Nésɔ dee kara to ta dee’g bura

ya ɓəi ləm tɔ
Pakɔsje 81:13 Yen ɓa ma m’yaa  dee ne M’sula dee ne sɔgɔ dan néje gəə  meḛ dee

wɔji’g lé. Néje gəə  d’wɔji meḛ dee’g lé deḛ ndolè gée ya.
Pakɔsje 106:14 Deḛ d’uba rɔ dee yag d’yaa  dan mal néje gəə  ra dee’g Ndá deḛ d’ai

mee Jehova dɔdilaloo’g



Pakɔsje  119:36  Maji  kari  ar  tornduije  lé  wa  məəm  Unda  kar  məəm  to  dɔ
nékiŋgaje’g.

Gosota-Kəmkàrje 1:19 Yee ɓa gəə  néra dəwje gəə  mal kiŋga né gə goo rəbee el lé
Wa meḛ dee, Deḛ gəə  d’ula rɔ dee keneŋ mbiriri lé Deḛ tuji ne tɔ.

Gosota-Kəmkàrje 6:25 Maji kari ra kəmnda dəa’g məəi’g Mbata maa də ləa el ləm,
Yaa  loo aree əri gə dɔkəmee el ləm tɔ.

Gosota-Kəmkàrje 15:27 Yeḛ gəə  ŋgur nékiŋga gəə  gə goo rəbee el rəa ŋgwɔd-ŋgwɔd
lé Ɓar tuji gəə  dɔ njémeekəije’g ləa, Nɛ yeḛ gəə  əa ji né gəə  d’un gə mba ndogee ne
bəi-bəi lé A sí kəmba.

Gosota-Kəmkàrje 21:25,26 Néje gəə  njedab ndiŋga lé tel tɔlee Mbata jia ndigi kwa
kula peb ra el. 26 Yeḛ ndiŋga néje gəə  ndiŋga ya gə ndɔ saar kàr uree naŋg jigi,
Nɛ njemeekarabasur lé ar né gəə  kar ɓó ɔg el.

Gosota-Kəmkàrje  28:16 Njekoa ɓee  gəə  gosonégər  lalee  lé  Néra  buguru ləa i  dɔ
maree’d gəə  kédé-kédé, Nɛ yeḛ gəə  to njebaa  lə mal nékiŋga gəə  gə goo rəbee el lé
Ar ndɔje ləa i dɔ maree’d gəə  kédé-kédé.

Esai 56:11 Deḛ lé to gəə  bisije gəə  mal sɔ né ra dee Nɛ nésɔ as dee el, Deḛ to gəə
njékulbadje gəə  gər né kára el, Deḛ lai njaa goo torndu dee-deḛ’g ya, Ar nana
kara ra né gə mba kiŋga ne né Gəə  wɔji dəa-dəa ya goo kára ba kiao.

Esai 57:17 Gə goo mal né gəə  ra dee Gəə  ar ta wa ne dɔ dee lé ɓa Oŋg i ne səm pu
dɔ dee’g Am m’unda dee ne ləm, Ma m’iya ne rɔm péa  dan oŋg’d ləm ləm tɔ, Ndá
njekɔsta rəw aw ne rəw gəə  mée ndigi’g.

Jeremi 6:13 Mbata un kudee dɔ dəwje Gəə  gɔ-gɔ’g saar teḛ ne dɔ deḛ gəə  boo-boo’g
lé Deḛ lai lé mal kiŋga né Gəə  gə goo rəbee el ra dee ŋgwɔd-ŋgwɔd, Un kudee
dɔ njetegginta’g saar teḛ ne dɔ njekinjanéməs’g lé Deḛ lai to njésukəmlooje.

Jeremi 22:17 Nɛ i lé kəmi gə dɔ ɓəŋgəri To mba tɔl ne mal kiŋga né gə goo rəbee
el ləm, Gə mba kila ne məs yeḛ gəə  ta wa dəa el ləma, Gə mba kula kəm loo
ndòo Ra ne né gəə  kərm-kərm ləm tɔ.

Jeremi 51:13 Sei gəə  síje mbɔr baa-boo’g Gəə  nébaoje lə sí taa loo pəl-pəl lé Rudu
ndɔ lə sí lé teḛ mbaa  ləm, Kəmkəi lə sí rudee un ɗiao ləm tɔ.

Ejekel 6:9 Njé’g lə sí gəə  taa rɔ dee lé meḛ dee a kolé dɔ neḛ’g mbuna ginkoji dəwje
gə raŋg’d gəə  d’a kaw sə dee gəə  ɓərje mbuna dee’g lé mbata n’a tɔ meekədərə
lə dee gəə  d’uba ne neḛ d’yaa  ne neḛ lé ləm, gə kəm dee gəə  ndolè ne goo magəje
lə dee ləm tɔ, deḛ ya d’a kḛji rɔ dee bəi-bəi mbata lə néraje gəə  minaa  gəə  deḛ ra
ləm, mbata néra ramje lə deḛ lai ləm tɔ.

Ejekel 14:4,5 Gelee gəə  nee ɓa, maji kam m’pata m’ar dee m’ula dee ne m’pana:
Mbaidɔmbaije gəə  Njesigəneaa  pa togəə bè pana: Dəw gəə  rara gəə  ginkoji’g lə Israɛl
gəə  wa magə-poleje ləa mée’g ləm, gə orè kəmee si dɔ né gəə  aree oso ne dan
néra gəə  kori-kori’g ləa ləm tɔ lé ɓó lé yeḛ ree rɔ njetegginta’g dəjee ta ndá lé
magəje ləa bula digi-digi ya kara neḛ Njesigəneaa  nja n’a kilá keneŋ ya. 5 Yee gəə
bèe ɓa gel-bɔje lə Israɛl gəə  d’uba neḛ d’yaa  neḛ d’aw goo magə-poleje’g lə deḛ
lai lé meḛ dee ɓa a kwa dee gə ta.

Ejekel 22:12 Mee ɓee-boo’g ləi lé deḛ taa néndogo-gel mba kila ne məs. Deḛ d’ar
dee tona dee né ndá d’wɔji maree dɔ’g ləm, taa manee dɔ’g ləm tɔ, deḛ buguru
mar deeje mba taa né lə dee ləm, neḛ kara d’ar meḛ dee wəi dɔ neḛ’g ləm tɔ.



Mbaidɔmbaije gəə  Njesigəneaa  ɓa pa bèe.
Ejekel 33:31 Deḛ d’aw rɔi’g bula ndá koso-dəwje lə neḛ d’isi naŋg nɔi’g, d’oo taje

gəə  i tai’g nɛ deḛ ra née el mbata ta dee ɓa deḛ su ne kəm loo ləm, d’yaa  meḛ dee
yag gəə  dɔ mal néje’g gə goo rəbee el ləm tɔ.

Ojee 4:12 Koso-dəwje ləm dəji magəje lə dee Gəə  to kagje ba ɓa ta, Tɔɓəi d’ar kag
tɔs lə dee ɓa ula dee ta tɔ. Mbata takəa ji kuba Jehova kyáa  ɓa ar dee ndəm Ndá
deḛ d’uba ne Jehova lə dee d’yáa  əw.

Ojee  5:4  Néra deeje  ɔg dee loo tel  ree rɔ  Jehova’g  lə  dee Mbata takəa ji  kuba
Jehova kyáa  to mbuna dee’g ləm, Mbata deḛ gər Njesigəneaa  el ləm tɔ.

Misee 2:2 Deḛ ra kəmkəi dɔ ndɔje’g ndá Deḛ taa dɔ buguru’g ləm, Gə dɔ kəije’g
ndá D’odo néje gəə  keneŋ dɔ buguru’g ləm tɔ. Deḛ ra né gəə  kərm-kərm gə dəw
gə njemeekəije ləa ləm, Buguree gə nénduba ləa naa ’d ləm tɔ.

Nahum 3:4 To mbata boo-néraje lə Ninibəje Gəə  to asəna gə néra kaiya-denéje Gəə
ra rɔ dee maa də ləm, ra goso su ne kəm loo ləm, Gəə  ndogo ne ginkoji dəwje gə
raŋg gə nérakaiyaje lə dee ləma, Ndogo koso-dəwje gə nésukəmlooje lə dee
ləm tɔ.

Habakuk 2:9 Meekoa  a koso dɔ sí-sei’d Gəə  mboa je nékiŋgaje gəə  gə goo rəbee el
Oreeje mee kəije’g lə sí Gə mba kar kəi-si sí to ne tar sab ləm, Gə mba kɔg ne
némeekoa  loo teḛ dɔ sí’g ləm tɔ!

Matiyo 5:28 Nɛ ma nja m’ula sí, nana ɓa gəə  aa dené gə kəmnda ilá pad ndá mée
ndalee jəgm mbaa .

Mark 4:19 nɛ tor ta gəə  dɔ naŋg nee ɓa deḛ laa ji ləm, tor nébaoje gəə  dɔ naŋg nee ɓa
deḛ laa ji ləma, mal néje gəə  ɓəd-ɓəd ɓa wa meḛ dee ləm tɔ ndá d’ula ne sul dɔ
ta’g neelé d’ɔgee ne loo teḛkɔr, ŋgina ne ŋgɔsɔrɔ.

Mark 7:22 gə ɓogo ləm, gə kəmkəi ləm, gə meeyèr ləm, gə néra gəə  ŋgɔm ləm, gə
kaw kori-kori ləm, gə kaa loo gə kəm dɔbee ləm, gə kunda ta ta mari’g ləm, gə
kəsta ləma, gə néra gəə  bɔsɔsɔ ləm tɔ.

Lugu 3:14 Deḛ gəə  njérɔje tɔ ŋga dəjee pana: Ŋga jeḛ lé see j’a ra baa  to wa. Yeḛ ila
dee keneŋ pana: Maji kar sí taaje lar lə dəw kára kara dɔ buguru el ləm, sei a
kilaje taŋgɔm dɔ dəw’g el ləm tɔ. Nékoga-dɔ-ji sí lé ɓa sei a kundaje meḛ sí dɔ’g
ya.

Lugu 12:15 Tɔɓəi yeḛ tel təa ula dee pana: Undaje rɔ sí ɓad dɔ nékəmkəi gəə  rara
kara, mbata nékiŋga gəə  dəw sí danee’g bèdèg ɓa gəə  kumaa  karee si ne gə kəmə
lé el.

Lugu 16:14 Parisiḛje gəə  to njékoa laolarje d’aar keneŋ d’oo ta ləa lai neelé ndá deḛ
kogo ne.

Jaa  8:44 Bausi-seije lé nja gəə  njekurai lé ndá né gəə  bɔ síje wɔji ɓa sei ndigi raje tɔlje
bém. Yeḛ to njetɔ-kó-dəwje kédé gəə  dɔtar saar ɓó yeḛ wa ne bua gə kankəmta
el mbata kankəmta gəə  téa -téa  bèe kara godo mée’g. Loo gəə  yeḛ pa taŋgɔm lé yeḛ
pata gəə  wɔji dəa-yeḛ mbata taŋgɔm ɓa gəə  né gelee ya. Yeḛ to njepa taŋgɔm
ləm, yeḛ to darɔ bɔ njéŋgɔmje lé ləm tɔ.

Nəə ra Njəə kaikulaje 20:33 Nɛ gə ɓee-ɓee lai lé Ndilmeenda ulam keneŋ təsərə pana:
Kula tɔm ləm, gə nékəmndoo gəə  a gə ram lé to ŋginam ya.

Rɔmə 1:24-29 Gelee gəə  nee ɓa Jehova sula dee ne sɔgɔ dan yèr’g lə dee gə goo



malee gəə  ra dee lé ar dee d’ila ne ndɔl dɔ darɔ dee’g mbuna naa ’g ləm tɔ. 25 Deḛ
lé tel kankəmta lə Jehova lé gəə  taŋgɔm ləm, d’wa nékunda lə Jehova meḛ dee’g
d’ula ne rɔ dee ndòo d’aree ur dɔ Njekunda néje lai gəə  si gə dɔkaisəgərə gə
ləbee-ləbee saar gə noa  lé ləm tɔ. Amen. 26 Gelee gəə  nee ɓa Jehova sula dee
ne sɔgɔ dan nérɔkulje gəə  d’ula pər meḛ dee’g lé, mbata denéje lə dee kara tel rɔ
dee gəə  ram-denéje nai ne dɔ naa ’g ləm, 27 diŋgamje kara d’yaa  goo denéje lə dee
ndá tel nai ne dɔ naa ’g ar mal né gəə  deḛ ra gə naa  lé oa  meḛ dee lèm-lèm, ar dee
ra gə naa  nérɔkul gəə  to kəm koo el ləm, ar ndəm gəə  deḛ ndəm neelé d’iŋga ne
lar-kaiya lə dee, d’uga gə rɔ dee ya ləm tɔ. 28 To gəə  deḛ d’un ne kəm dee rəw
dɔ gər Jehova’g lé ndá yeḛ nja sula dee ne sɔgɔ dan néraje’g lə dee gəə  kərm-
kərm’g gə mba kar dee ra néra gəə  ram lé ya. 29 Deḛ d’ar néra gə dɔ najee el
ləm, gə néra majelje ɓəd-ɓəd ləm, gə néra gəə  yèr ləma, gə meeyèr ləm tɔ lé taa
meḛ dee pəl-pəl. Kəmkəi ləm, gə tɔl dəw ləm, gə kɔl naa  ləm, gə kərgoso ləma,
gə kəm ŋgununu ləm tɔ lé rusu meḛ dee tɔ.

Rɔmə 6:12 Maji kar kaiya uba dɔ sí si tar el ləm, telje rɔ sí goo malee gəə  ra sí’g el
ləm tɔ.

Rɔmə 7:7 See j’a pa ban tɔɓəi wa. See godndu lé to kaiya wa. Wah! bèe el. Né ɓó
lé godndu godo ndá kəm a kinja dɔ kaiya’g el. Mbata ɓó lé godndu pana: I a ra
kəmkəi dɔ né’g lə mari el, ndá m’a koo loo gər nékəmkəi el tɔ.

Rɔmə 13:9,14 Tɔgərɔ ya, godndu gəə  pana: I a ndal mɔdkaiya el ləm, i a tɔl dəw el
ləm, i a ɓogo el ləma, i a raje kəmkəi el ləm tɔ lé godnduje neelé ləm, gə ges
dee gəə  nai ləm tɔ lé deḛ mboa  naa ’d loo kára ba pana: I a kunda mari dan kəmi’g
to gəə  i ra ne gə rɔi bèe tɔ. 14 Nɛ Mbaidɔmbaije Jeju Kristi ɓa ulaje rɔ sí’g. Tɔsje
kəm sí dɔ darɔ sí’g bao-bao mba kar mal néje gəə  ɓəd-ɓəd gəə  ra sí lé ula sí naa ’d
el.

1 Koritə 5:10,11 Yee ɓa m’pa m’wɔji  ne dɔ kaiya-dəwje lai gəə  dɔ naŋg nee əsé
njékəmndaje ləm, əsé gɔŋgé-ɓogoje əsé njépole-magəje lé m’pa m’wɔji ne dɔ
dee-deḛ lai el, mbata ɓó lé sei a gə tije sə dee ndá a kubaje naŋg nee kyaa je. 11
Ɓasinè ɓa m’ndaŋg ta neelé mee maktub’g m’ar sí m’pana: Dəw gəə  wa rəa gəə
ŋgokoa  sí nɛ yeḛ to kaiya-dəw əsé njekəmnda əsé njepolemagje əsé njetajikil
əsé njera ɓər lə kido əsé gɔŋgé-ɓogo lé dəw gəə  togəə bè ɓa m’ula sí m’pana: Ɔrje
səa kura el ləm, ji sí kara a kulaje mee ka nésɔ’g ləa el ləm tɔ.

1 Koritə 6:9,10 See sei gərje el wa, njéra nékori-korije lé d’a kwa ɓeekoa  lə Jehova
gəə  nédɔji lə dee el. Ǝrje rɔ sí el: njékaiyaje əsé njépole-magəje əsé gə njéndal
mɔdkaiyaje 10 əsé njételrɔ dee gəə  denéje əsé ram-dəwje əsé njéɓogoje əsé
njékəmndaje əsé njékoa laolarje əsé njéra ɓər lə kidoje əsé njétajikilje əsé gayim-
dəwje lé deḛje neelé d’a kiŋga nédɔji lə dee ɓeekoa ’g lə Jehova pai godo.

1 Koritə 10:6 Néje nee lai teḛ dɔ dee’g togəə bè mba to ne nétɔji mbata lə sí ɓó gə
mba kar sí n’tusu rɔ sí j’yaa  dan mal néje gəə  majel gəə  ra sí to gəə  ra dee kédé lé
el.

1 Koritə  12:31 Narje  rɔ  sí  gə mba kunje  ne nénojije  gəə  maji  dum mareeje  gəə
Jehova ar sí. Nɛ ɓasinè lé m’a gə tɔji sí né kára gəə  maji dum lé.

1  Koritə  14:39  Togəə bè ɓa,  ŋgakɔmje,  narje  rɔ  sí  mba kiŋga nénoji  gəə  wɔji  dɔ
tegginta lé nɛ a kɔg deeje dɔ pa takɔji dəwje-dəwje d’ubu pur-pur’g lé el.



2 Koritə 9:5 Kar ŋgakoa  síje d’aw d’iŋga sí kédé ɓa, j’a korè goo dee ɓəi lé yee ɓa
ma m’oo gəə  né gəə  kəm ra ya mba kar dee d’oo sə sí goo nojikwa gəə  sei unje
ndu sí gə mba kwa gə deḛ gəə  to gə kəmee lé bèe ɓa gə mba kar sí waje dɔ
gɔlee jəb-jəb ləm, mba karee to nojimeenda gəə  gəd ɓó dəw a bəg sí dɔ’g el ləm
tɔ.

Galati 5:16-20 Ta gəə  ma m’pa ɓa nee ya:  Njaaje gə goo rəw gəə  Ndil ɓa tɔji  sí,
togəə bè ɓa mal né gəə  wɔji dɔ kaa  darɔ lé sei a raje el tɔ. 17 Mbata mal né gəə  wɔji
dɔ kaa  darɔ lé to né gəə  ɔs mal néra gəə  kaa  Ndil lé rəw, ar mal né gəə  wɔji dɔ Ndil lé
ɔs mal né gəə  wɔji dɔ kaa  darɔ lé rəw tɔ, mal néje gəə  togəə bè lé d’ɔs naa  rəw mba
kar sí raje né gəə  sei wɔjije-kwɔji raje lé el. 18 Ɓó lé Ndil ɓa gəə  njekɔrnoa  sí lé ndá
sei sije gin godndu’g el ŋga. 19 Néraje gəə  kaa  darɔ lé to raga pai-pai ya, deḛje ɓa
to nee ya:  Mɔdkaiya ləm, gə kəmnda ləm, gə kaw kori-kori  ləm, 20 gə pole
magəje ləm, ra mbeḛ ləm, gə tɔs ta ləm, gə kɔl naa  ləm, gə ra ni ləm, gə kwa baa
ta ləm, gə kɔs ta ta naa ’d rəw ləm, gə ti naa  noji ləm, gə kwa rɔ mbidi gaŋg ləm,

Galati 5:24 Deḛ gəə  to gəə  kaa  Jeju Kristi lé d’wa darɔ dee gə mal né gəə  ula pər meḛ
dee’g ləm, gə né gəə  meḛ dee ndigi ləm tɔ lé d’wa bura ɗar kaar kag’d ya.

Epesə 2:1-3 Sei wəije yoo-kalta lə sí ləm gə yoo-kaiyaje 2 gəə  sei yaa je rɔ sí keneŋ
yag kédé loo gəə  sei taaje kila gɔl dəwje gəə  dɔ naŋg nee, ndolèje ne goo mbai gəə
njekoa ɓee gəə  pən dara gəə  to ndil gəə  ra kula ɓasinè meḛ njékaltaje’g lé ləm tɔ. 3
Jeḛ lai kara j’ɔm sə dee naa ’d tɔ ndá kédé lé jeḛ n’tɔlje ne mal né gəə  ra darɔ sí
bém ləm, n’raje ne né gəə  darɔ sí gə meḛ sí ɓa wɔji ləma, n’toje ne ŋganje gəə
oŋg ɓa wɔji dɔ sí to gəə  njé gəə  raŋg lé ləm tɔ.

Epesə 4:19 Néra dee lé deḛ ra gə kəm sɔi el ləm, d’uba rɔ dee d’yaa  dan néra gəə
kori-kori’g mba ra kəmnda gəə  kédé-kédé ar loo kwa ŋgaŋ rɔ dee dɔ’g godo ləm
tɔ.

Epesə 4:22-27 Jeju’g mbaa  ləm tɔ mba kar sí bɔrje dɔ sí mbɔji, ɔrje rɔ dəw gəə  ləw
gə ndum néreaje lai gəə  su ne kəm sí lé 23 ɓó gə mba kar takəa ji gəə  meḛ sí’g lé
tel to ne sigi ləm, 24 mba kar dəw gəə  sigi gəə  ɔr rɔ Jehova ɓa sei ulaje rɔ sí’g ləm
tɔ, yee ɓa wɔji dɔ meekarabasur gə meenda gəə  kankəmta ɓa oji dee. 25 Gelee
gəə  nee ɓa, maji kar sí ɔgje ta sí dɔ taŋgɔm’g. Nɛ kankəmta ɓa, maji kar nana
kara aree teḛ təa’g ar maree, mbata jeḛ lai jeḛ n’toje barkəmrɔ naa . 26 Ɓó lé oŋg
i sə sí ndá raje ne kaiya el ləm, arje kàr andə sí dɔ oŋg’g lə sí el ləm tɔ. 27 Arje
njekurai oo loo kuba rɔ sí ndag el.

Epesə 5:3,5 Mɔdkaiya ləm, gə kəmnda gəə  rara kara ləma, gə kwəi-yoo-lar ləm tɔ lé
maji kar ri dee ɓar sə sí el. Yee ɓa gəə  né gəə  kəm ra lə deḛ gəə  to gə kəmee lé. 5
Maji kar sí gərje gao, dəw gəə  rara gəə  to njemɔdkaiya ləm, əsé njekəmnda ləma,
əsé njekwəi-yoo-lar gəə  oo lar asəna gə magəpole ləm tɔ lé deḛje neelé d’askəm
kila gɔl dee ɓeekoa ’g lə Kristi gə Jehova el.

Kolosə 3:5 Bèe ndá arje mal néje gəə  ra sí gəə  wɔji dɔ naŋg neelé wəi mburug rɔ
sí’g, yee ɓa to mɔdkaiya ləm, gə kəmnda ləm, gə mal néje gəə  ula pər meḛ sí’g
ləma, gə mwəiyoolar gəə  to gəə  magəpole lə dəwje lé ləm tɔ.

1  Tesalonikə  2:5 Sei gərje gao, jeḛ lé ndɔ kára kara jeḛ lèbè kəm dəw el ləm,
j’unda meḛ sí dɔ né’g lə dəw el ləm tɔ. Jehova ɓa oo gée gao ya.

1 Tesalonikə 4:3-7 Né gəə  mee Jehova ndigi lé to mba kar sí toje dəwje gəə  meḛ sí



àr ŋgad-ŋgad ləm, to mba kar sí ɔgje rɔ sí dɔ mɔdkaiya’g ləm tɔ, 4 to mba kar
nana kara gər loo kisi gə dené ləa gəə  to gəə  darəa lé gə meenda ləm, gə goo
rəbee ləm tɔ 5 ɓó a ra gə goo malee gəə  ula naa ’d el mbata yee ɓa gəə  néra
njépole-magəje lé. 6 Maji kar dəw kára kara unda kəm maree jibi taa ne né ləa
el  ləm,  ar  kəmee  əi  dɔ  né’g  lə  maree  gə ə  rara  kara  el  ləm  tɔ,  mbata
Mbaidɔmbaije ɓa gəə  njedalbaa  néje neelé lai to gəə  jeḛ j’ula sí taree ndəji sí ne
kédé ya. 7 Mbata Jehova ɓar sí mba kar sí j’isi gə kəmee ɓó gə mba kar sí toje
gəə  njémeeminaa je el. 

1 Timote 3:3,8 Maji karee to gəə  ɓər lə kido el ləm, gə njera né kərm-kərm el ləm tɔ.
Nɛ yeḛ a to njemeekila ləm, a to njetar el ləma, yeḛ a to njekəmkəi el ləm tɔ. 8
Njékaa dɔ néje lə Eglisəje kara maji kar dee to njémeekaraje ləm, d’a pata gə
ndu gwɔb dee gəə  joo el ləm, d’a ra ɓər lə kido el ləma, d’a koa laolar el ləm tɔ.

1 Timote 6:9,10 Nɛ deḛ gəə  ndigi tel baoje lé d’oso ne dan nékər’g ləm, gə dan
gum’g ləm tɔ, mal némbəje gə néyèrje gəə  ɓugu dəwje dan tuji’g ar dee tuji ne
pugudu lé ra dee tɔ. 10 Mbata mwəiyoolar ɓa gəə  ŋgira néraje gəə  majel lai. Njé
gəə  naa je gəə  malee ra dee togəə bè lé d’uba ne goo meekun lə dee d’yaa  ndá deḛ
nja d’wa ne nékəmndooje bula ɓugu dɔ dee’g d’ar ɓəŋgərə dee gaŋg ne.

2 Timote 2:22 Sa rɔi rəw dɔ mal néje gəə  ra basaje ndá tel ndolè goo meekarabasur
ləm, gə meekun ləm, gə meenoji ləma, gə meelɔm ləm tɔ, ɔm ne naa ’d gə deḛ gəə
ɓar ri Mbaidɔmbaije gə meenda kɔr jol-jol.

2  Timote  3:2,6  Mbata  dəwje  d’a  to  kəmkəjimje’g  ləm,  gə  ɓərje  lə  lar  ləm,  gə
njébeeleje ləm, gə njéti rɔ deeje ləma, gə njékilandɔl dɔ loo’gje ləm, gə njékɔs ta
lə njékoji deeje rəw ləm, gə njénərnéje ləma, gə njékila ndɔl dɔ néje gəə  to gə
kəmee ləm tɔ. 6 Njé gəə  naa je mbuna dee’g lé taa d kudu naa ’g mee kəije’g lə dəwje
ndá mbə-denéje gəə  takəa jije lə dee àr el ləm, to gəə  njékaiyaje gəə  mal néje gəə
ɓəd-ɓəd wa meḛ dee ləm tɔ lé d’wa dee gəə  ɓər.

2 Timote 4:3 Mbata ndəa gəə  kàree a gə teḛ lé dəwje d’a taa ta ndoo gəə  gəd lé el.
Nɛ mbi dee a ndoa  dee səgə-səgə mba koo ne ta gəə  rii ndá d’a mboa  ne njéndoo
dee néje gəə  d’a bula yaaa  dɔ dee’g to gəə  meḛ dee-deḛ nja wɔji.

Titə 2:12 Noji neelé ndɔ sí mba kar sí mbad néje gəə  aw gə goo kaa  meenda lə
Jehova lé el ləm, gə mbad mal néje gəə  ra dəwje ləm tɔ. Yee ndoo sí mba kar sí
j’isi mbuna dəwje gəə  dɔ naŋg nee ɓasinè lé j’unda ne kəmkàr dɔ rɔ sí’g ləm, n’ra
ne né gəə  to gə dɔ najee ləma, gə n’ra ne né gəə  to gə goo kaa  meenda lə Jehova
lé ləm tɔ.

Titə 3:3 Mbata kédé lé jeḛ kara jeḛ n’to mbəje ləm, gə njékaltaje ləma, gə njéa dəmje
ləm tɔ. Jeḛ n’to ɓərje lə mal néje gəə  ɓəd-ɓəd gə kaiyaje ɓəd-ɓəd ləm, néra gəə
yèr gə kəmkəi ɓa j’isi danee’g ləm, mar síje d’wa sí gə meḛ dee ləma, jeḛ kara
j’wa dee gə meḛ sí ləm tɔ.

Ǝbrəje 13:5 Lar gəə  sei ndigije lé raje ɓəree el, arje meḛ sí oso lemsé dɔ né gəə  to ji
sí’g mbata Jehova nja pana: M’a kuba sí kyaa  sí ndaa  el ləm, m’a kyaa  goo sí yɔgɔ
el ləm tɔ.

Jak 1:14,15 Mal né gəə  ra darɔ dəw ɓa ilá ŋgərəŋ əree. 15 Tɔɓəi malee lé a keskèm
ɓa a koji kaiya ɓəi. Kaiya lé loo gəə  tɔg as lée mbaa  ndá oji yoo tɔ.

Jak 4:1-5 See rɔ gəə  dəwje rɔ naa  lé see ginee i ra wa. Gin kəm ŋgununu gəə  to



mbuna sí’g lé see i ra ɓəi wa. Mal néje gəə  ula pər meḛ sí’g lé see yee ɓa gəə  gin
komaa  gəə  barkəmrɔ síje d’omaa  gə naa  el wa. 2 Sei ndiŋgaje né, nɛ né uba ji sí
ndag el. Sei toje gəə  njétɔl dəwje ləm, gə njékəmkəije ləm tɔ, nɛ sei asjekəm
kiŋga né gəə  sei ndiŋgaje el. Sei kɔlje naa  ləm, sei omaa je gəə  naa  ləm tɔ, nɛ né uba
ji sí ndag el mbata sei kwɔiyeeje el. 3 Sei kwɔiyeeje nɛ sei iŋgaje el mbata sei
kwɔiyeeje kəmee’g el, sei kwɔiyeeje gə mba tɔl ne malee gəə  ra sí ɓa. 4 Sei ram-
dəwje, see sei gərje el wa. Yeḛ gəə  unda naŋg nee dan kəmee’g ndá yeḛ wa baa
gə Jehova.  Bèe ndá yeḛ gəə  ndigi  kɔr  kura gə naŋg nee ndá yeḛ nja tel  to
njekwabaa  gə Jehova tɔ. 5 See sei əa jije meḛ sí’g to gəə  maktub gəə  to gə kəmee lé
pa gə midé ba wa. Maktub neelé pana: Jehova ai bada dɔ Ndil gəə  yeḛ ula meḛ
sí’g.

1 Piɛrə 1:14 Raje to gəə  ŋganje gəə  njékilakojije ɓó arje mal néje gəə  ra sí kédé loo gəə
sei naije ne dan mbə’g lé areeje ra sí el ŋga.

1 Piɛrə 2:11 Sei gəə  ma m’unda sí dan kəm’g gəə  awje dɔ naŋg nee asəna gə mbáje
ləm, gə njédəa tarje ləm tɔ lé ma m’ndəji sí mba kar sí ɔgje rɔ sí dɔ mal né gəə  kaa
darɔ gəə  rɔ gə meḛ sí lé.

1 Piɛrə 4:2-4 gə mba kar loo gəə  yeḛ nai ne gə kəmee ɓəi lé yeḛ a si kəmba mba ra
ne né gəə  mee Jehova wɔji ɓó gə mba tɔl ne mal néje gəə  ra dəwje gəə  dɔ naŋg
nee el. 3 Tɔgərɔ ya, ləw ɓa sei nja raje né gəə  meḛ njépole-magəje ɓa wɔji, sei
yaa je rɔ sí arje kaiya gəə  ula pər meḛ sí’g ləm, gə kəmkəi ləm, gə kaw gəə  dəw-
kido ləm, gə nésɔ gəə  mbula meḛ sí’g ləm, gə nékai gəə  aije areeje al dɔ sí ləma,
gə magəje gəə  ram ləm tɔ. Néje nee gəə  sei raje lé as lée’g mbaa . 4 Loo gəə  deḛ
d’oo to gəə  sei ulaje rɔ sí mbiriri sə dee naa ’d dan kaiya gəə  al dɔ loo sula lé el ndá
deḛ d’oo gəə  né gəə  dum gəə  doŋgɔ ya tɔɓəi deḛ ndɔl sí ne tɔ. 

2 Piɛrə 1:4 Tɔɓəi ndukunje ləa gəə  to né ŋgonkəm sí ləm, gə maji dum ləm tɔ uru
meḛ sí’g njɔd, yee ɓa sei aije néje gəə  minaa  gəə  dɔ naŋg gəə  malee ra sí ləm, sei
taaje ne mee Jehova ləm tɔ.

2 Piɛrə 2:3 Meeyèr gəə  meḛ dee’g lé ndam godo, yee ɓa, d’a sɔ sí ne gə taŋgɔmje
lə dee ya. Deḛ lé gaŋg rəwta dɔ dee’g ləw ba lé to dɔ dee’g keg ɓəi ar tuji yaa
dee ne gə goo ŋgalee el nja saar.

2 Piɛrə 2:9-19 ɓó lé to togəə bè ndá Mbaidɔmbaije gər loo kɔr dəwje gəə  néra dee aw
gə goo kaa  Jehova dan né gəə  naa dee ləm, yeḛ gər loo kunda njéra nékori-korije
kul mba ŋgina ne ndəa gəə  yeḛ a gaŋg rəwta dɔ dee’g kar boa  néra ɔs ta dee’g lé
ləm tɔ. 10 Deḛ gəə  d’yaa  rɔ dee d’ar mal néje gəə  yèr gəə  ula pər meḛ dee’g ləm, gə
d’ila ndɔl dɔ dəw dɔ deeje’g ləm tɔ lé boa  néra dee a kɔs ta dee’g kunda njé gəə
raŋg  lai.  Deḛje  neelé  to  njédumje  ləm,  gə  njébeeleje  ləm  tɔ  ndá  deḛ  taji
njérɔndubaje gəə  taji ɓó deḛ ndəd kəm dee el. 11 Kuraje gəə  dara gəə  siŋga dee gə
dɔmoŋ  lə  dee  ur  dɔ  kaa  dee-deḛ’g  kara  d’un  dɔ  dee  gə  ta  gə ə  ərm  noa
Mbaidɔmbaije’g el. 12 Deḛje neelé dɔ dee godo to gəə  daje gəə  wala bèe, d’oji
dee gəə  né-kwa-tɔlje ya, né gəə  deḛ gər ginee el kara pata gəə  yèr dɔ’g gəə  pa, d’a
tuji to gəə  daje bèe tɔ. 13 Mbata boa  néra gəə  yèr lə dee a kɔs ta dee’g. Deḛ d’ur dɔ
kaiya-dɔ-kudu’g ra dan kàrá kəm dəwje’g lai ndá deḛ d’oo gəə  nérɔlel lə dee ya,
deḛ to dəwje gəə  minaa  gəə  tila ɓal mbuna sí’g loo-nésɔje’g lə sí, deḛ d’ilaria dɔ
néra dee gəə  ram’g, ar mal rəa gəə  kédé-kédé ra dee ya. 14 Mɔdkaiya ula pər



meḛ dee’g biriri-biriri, ŋgur kaiya gəə  ra dee lé ɔr meḛ dee’g el, dəwje gəə  gɔl dee
wa naŋg el lé deḛ su kəm dee ndɔr dee ne goo dee’g, deḛ to njékwəiyoolarje,
deḛ to ŋgan njékilandɔl dɔ loo’gje tɔ. 15 Deḛ d’uba kankəm rəw d’yaa  ɓa d’un rəw
goo Balaam, ŋgolə Bosɔr’g gəə  ndigi ta lar-kaiya gəə  deḛ tɔs ne təa lé ndá deḛ
ndəm ne. 16 Nɛ Jehova ndaŋg Balaam dɔ kalta’g ləa, ar koa -mulayèa je gəə  təa
mundu lé ulá ta gə ndu gwɔs dəw, ɔg njetegginta neelé dɔ néra mbə’g ləa. 17
Dəwje neelé to d’asəna gə kəm-rəw-mán gəə  mán yi keneŋ tə ləm, deḛ to gəə  ndi
gəə  lel-boo ɔree aree unda dɔ ləm tɔ, duu-loo gəə  ndul njudu-njudu lé to wɔji dɔ
dee-deḛ ya. 18 Deḛ d’un ta beeléje pa ne ta gə goo kaiya ra dee gəə  ula pər meḛ
dee’g ɓa su ne kəm deḛ gəə  d’unda loo rad dan dəwje gəə  d’isi ndəm lé teḛ ya. 19
Deḛ d’un ndu dee d’ar dee pana: N’a kar deeje d’ɔr dɔ dee kúla’g, nɛ deḛ nja nai
dan ɓər’g lə kaiya-dɔ-kudu’g, mbata dəw lé né gəə  dum dəa ɓa yeḛ nai gəə  ɓər
ləa ya.

2 Piɛrə 3:3 Kona ta gəə  kəm gər kédé lé ɓa to nee: Ndəa gəə  rudee a gə kun ɗiao lé
ndá njédəjinduje d’a ki gə ta dəjinduje lə dee lé deḛ gəə  d’a gə ra né gə goo
malee gəə  ra dee-deḛ lé pana:

1 Jaa  2:15-17 Naŋg neelé udáje dan kəm sí’g el ləm, néje gəə  to keneŋ kara unda 
deeje dan kəm sí’g el ləm tɔ. Ɓó lé nana ɓa lé unda naŋg nee dan kəmee’g mbaa
ndá meenoji lə Bɔ-dəwje godo mée’g. 16 Mbata néje lai gəə  dɔ naŋg neelé mboa  
naa  gin munda: kəmnda ləm, kəmkəi ləma, gə kəsta gəə  dəwje ti ne rɔ dee ləm tɔ,
néje neelé d’i dɔ naŋg nee ɓó d’i rɔ Bɔ-dəwje’g el. 17 Naŋg neelé gə malee lé a 
dəs gə lèlé ba, nɛ yeḛ gəə  ra torndu Jehova aree ɔr rɔd ɓa a si gə ləbee-ləbee gə
noa .

Jude 1:11 Maji kar meekoa  ra dee! Mbata deḛ tuga rəw goo Kai’g ləm, deḛ d’al d’uru
loo-kwəi-yoo-lar’g ndəm ne ndəm lə Balaam ləma, d’al ta kal lə Koré ləm tɔ.

Jude 1:15-19 gə mba gaŋg rəwta dɔ dəwje’g lai ya ləm, mba kar boa  néra gəə  yèr lai
gə tapa gəə  yèr lai gəə  njékaiyaje gəə  to njéndɔl-Jehovaje gəə  d’isi mbuna dee’g
d’ila dəa’g lé ɔs ne ta dee’g ləm tɔ. 16 Deḛje neelé deḛ to njémeekadje gəə
d’unda ndu d’im ne rɔ dee jim-jim ləm, d’ar mal néje gəə  ra dee ula pər meḛ
dee’g ləm, kəsta ɓa ubu naa  ta dee’g pur-pur ləma, deḛ to njélèbè kəm mar deeje
gə nojimeekas ləm tɔ. 17 Nɛ sei gəə  m’unda sí dan kəm’g lé arje meḛ sí olé dɔ
néje gəə  njékaikulaje lə Mbaidɔmbaije Jeju Kristi pa taree d’ula sí kédé lé. 18
Deḛ d’ula sí pana: ndɔ gəə  rudu lé njédəjinduje d’a si keneŋ ya, d’a ra gə goo mal
néje gəə  yèr gəə  ra dee lé. 19 Deḛ nja ɓa d’ula sí naa ’d d’ar ta ti-naa  oso ne ləm,
deḛ ndolè goo néra gəə  kaa  darɔ ɓó Ndil godo meḛ dee’g ləm tɔ.

Loo gəə  killa rea kəm Jaa 'g 18:14 Néje gəə  malee rai lé d’unda rɔ dee ŋgərəŋ. Néje lai
gəə  maji d’al dɔ loo sula ləm, gəə  to boo-nébaoje ləm tɔ lé d’igi rɔi’g pa ndá i a 
kiŋga dee gogo el ŋga.

